
(Glaser & Strauss, 1967).  

Abstrak: Kerjaya dalam bidang keusahawanan semakin berkembang dan menjadi faktor 

penyumbang kepada pertumbuhan ekonomi negara. Bidang keusahawanan menyediakan 

peluang yang luas untuk diceburi sebagai satu bidang kerjaya. Justeru Kadar penglibatan 

masyarakat Iban dalam bidang keusahawanan penting dalam pembangunan masyarakat dan 

ekonomi Negara.  Pelbagai inisiatif telah dilaksanakan oleh kerajaan sebagai galakan untuk 

menceburi bidang keusahawanan. Namun bilangan penglibatan masyarakat Iban dalam kerjaya 

keusahawanan dilaporkan masih rendah.Justeru, kajian ini dijalankan untuk mengkaji tahap 

pemilihan kerjaya keusahawanan dalam kalangan masyarakat Iban. Seramai 336 orang 

dilibatkan dalam kajian. Soal selidik telah digunakan sebagai instrumen bagi pengumpulan data 

kajian. Setelah data dianalisis tahap pemilihan kerjaya keusahawanan masyarakat Iban di 

Daerah Sebuyau Sarawak didapati berada pada kadar sederhana tinggi.  Ini bermakna usaha 

untuk meningkatkan minat mereka untuk memilih keusahawanan sebagai kerjaya perlu terus 

ditingkatkan.  Implikasi dapatan kajian ini mencadangkan supaya pelbagai program 

ditingkatkan dan diteruskan agar kcenderungan masyarakat Iban dapat ditingkatkan dalam 

bidang keusahawanan dan terus memilih usahawan sebagai kerjaya pilihan. 

 

Kata Kunci: Keusahawanan, Tingkah Laku Pemilihan Kerjaya, Kerjaya Keusahawanan, 

Masyarakat Iban     

 

Abstract: Career in entrepreneurship is growing and contributing to the country's economic 

growth. The field of entrepreneurship provides a great opportunity to venture into a career 

field. The rate of involvement of the Iban society in entrepreneurship is important to the 

development of society and economy of the State. Various initiatives have been implemented 

by the government as an incentive to venture into entrepreneurship.  Iban community 

involvement in entrepreneurship is still slow.  Hence, this study is conducted to examine the 

level of entrepreneurship career selection among the Iban community in Sarawak. A total of 

336 people were involved in the study and questionnaire and used as data collection 

instruments. Level of entrepreneurship career choice among them is at moderate pace. The 

implication of this study suggests that various programs are improved and continued so that 

the tendency of Iban community to be improved in the field of entrepreneurship and continue 

to choose entrepreneurs as an optional career. 

 

Keywords: Entrepreneuship, Career Selection  Behavior, Career Entrepreneuship, Iban 

Community 

Pengenalan 

Bidang keusahawanan berperanan pentingkepada kemajuan sistem ekonomi sesebuahNegara 

(Darmawanti 2013). Ini dibuktikan oleh kajian sama ada dalam Negara mahupun luar Negara. 

Kemajuan sesuatu masyarakat juga seringkali dikaitkan dengan latar belakang serta budaya 

mereka. Umpamanya di Malaysia, masyarakat Cina dilaporkan antara bangsa yang menguasai 

ekonomi Negara dan perkara ini dikaitkan dengan budaya serta latar belakang mereka. Justeru, 

pelbagai usaha telah dilaksanakan oleh kerajaan untuk memperkasakan ekonomi bangsa lain 

(Suhaila 2014). Ini kerana keseimbangan ekonomi antara bangsa amatlah perlu bagi tujuan 

keharmonian serta kesejahteraan sesebuah Negara (Norasmah 2018). 

 

Antara agenda yang sentiasa dikaitkan untuk memperkasakan ekonomi sesebuah Negara 

adalah berkait dengan agenda keusahawanan. Terkini bidang keusahawanan atau kerjaya 

keushawanan merupakan perkara yang diutamakan Kerajaan. Tambahan dengan senario 

semasa yang mana kerajaan tidak dapat menawarkan peluang pekerjaan yang banyak kepada 

warganegara. Namun masyarakat masih memandang keusahawanan sebagai kerjaya pilihan 

kedua. Oleh itu, persoalannya, bagaimana tanggapan ini hendak diubah? Bagaimana latar 

belakang dan sosial budaya boleh dibentuk agar tanggapan, sikap dan personaliti seseorang 

boleh berubah. Menurut Collin et al. (2004), Ishak et al. (2006), Lewis (2002), Mohd Yusop et 

al. (2003) dan Nor Aishah et al. (2006), sikap, personaliti dan tanggapan terhadap bidang 

keusahawanan boleh mendorong tingkah laku seseorang terhadap kerjaya keusahawanan. 

 

Fokus utama yang diberi tumpuan pada masa kini adalah bidang Perusahaan Kecil dan 

Sederhana (PKS). Menurut Laporan Tahunan PKS 2012/13 (Majlis PKS Kebangsaan 2013), 

PKS memberi sumbangan besar kepada Keluaran dalam Negara Kasar (KDNK). Ia juga 

berupaya membantumeningkatkan sosio ekonomi masyarakat. Oleh yang demikian, kerajaan 

melalui agensi sepertiTabung Ekonomi Usaha Niaga (TEKUN), Majlis Amanah Rakyat 

(MARA), UDA Holdings Bhd, Bank Pembangunan, SME Bank, Perbadanan Nasional Berhad 

(PNS), Bank Rakyat, Jabatan Pembangunan Koperasi (JPK), Maktab Kerjasama Malaysia 

(MKM) dan Syarikat Pembangunan Ekonomi Negeri (SEDCs) telah menawarkan pelbagai 

program latihan berkaitan keushawanan dan memberi bantuan kewangan serta khidmat nasihat 

(Yahya 2014). 

 

Masyarakat Iban 

Kumpulan etnikterbesar di Sarawak adalahDayak. Ia mencakupimasyarakat Iban, Bidayuh dan 

Orang Ulu. Dari segi sejarah, kebanyakan orang Dayak di Sarawak mengamalkan peralihan 

pertanian sebagai sumber ekonomi utama mereka selain aktiviti memancing dan memburu 

untuk kehidupan (Tateh et al. 2014). Ini terbukti apabila rumah kediaman mereka juga dibina 

sepanjang tebing sungai (Tateh et al. 2013). Oleh kerana aktiviti dan budaya ini, sosioekonomi 

masyarakat Dayak masih pada tahap yang rendah. 

Dasar Ekonomi Nasional (DEB)dan Dasar Pembangunan Negara yang (DPN) berperanan untuk 

mengimbangi ekonomi semua masyarakat terutama masyarakat Bumiputera telah diusahakan 

dengan giat. Walaupun matlamat DEB dan DPN tidak berjaya sepenuhnya namun taraf 

kehidupan dan kualiti kehidupan masyarakat Melayu telah dapat ditingkatkan(Fakrul & Wan, 

2011). Namun perkara ini tidak terkesan kepada masyarakat Dayak, khasnya masyarakat Iban. 

Laporan statistik melaporkanbahawasebahagian besar masyarakat Dayak masih banyak terlibat 

dengan pekerjaan asas.Kebanyakan mereka masih dibayar rendah dan tinggal di bawah garis 

kemiskinan rasmi (Sarawak, 2011).Oleh itu, bagi mencapai wawasan 2020 iaitu untuk 

menjadisebuah negara maju, bidang keusahawanan perlu dititikberatkan. Ini kerana bidang 

keusahawanan dikatakan mampu menjana peluang pekerjaan yang banyak dan akhirnya 

berjaya meningkatkan taraf sosial serta membangunkan ekonomi Negara mahupun sesuatu 

masyarakat (Ahmad dan  Xavier 2012; Johansen 2007). Oleh yang demikian, kajian 

dilaksanakan bagi tujuan mengenal pasti tahap pemilihan kerjaya keusahawanan masyarakat 

Iban. 

 

Metodologi 

Reka bentuk kajian adalah kajian tinjauan dengan menggunakan soal selidik sebagai instrumen 

kajian. Menurut Cresswell (2008), soal selidik merupakan instrumen yang paling popular 

digunakan dalam kajian kuantitatif. Instrumen soal selidik bagi kajian ini diadaptasi dan 

diubahsuai daripada kajian Noraishah et al. (2010), Norita et al. (2007), Salmah (2009) dan 

Norasmah et al. (2012). Ia mempunyai 25 item yang bertujuan mengukur tingkah laku 

pemilihan kerjaya keusahawanan masyarakat Iban. 

 

Sebelum instrumen diedarkan untuk kajian lapangan, kajian rintis telah dilaksanakan untuk 

memastikan instrumen mempunyai kesahan dan kebolehpercayaan. Untuk tujuan rintis, 30 

orangdari masyarakat Iban telah diambil dan hasilnya dianalisis. Dapatan menunjukkan 

kesahan instrumen melebihi 0.30 dan kebolehpercayaan yang diuji dengan Cronbach Alpha 

adalah .97. Ini bermakna instrumen ini adalah baik dan boleh digunakan. Selain itu, instrumen 

ini menggunakan skala Likert lima poin iaitu dari 1=Sangat Tidak Setuju hingga 5=Sangat 

Setuju. Bagi mengenal pasti tahap pula, interpretasi skor min adalah dirujuk seperti Jadual 1 di 

bawah:  

Jadual 1. Interpretasi Skor Min 

Skor Min  Interpretasi Skor Min  

1.00 hingga 2.00  Rendah  

2.01 hingga 3.00  Sederhana Rendah  

3.01 hingga 4.00  Sederhana Tinggi  

4.01 hingga 5.00  Tinggi  

  

Sumber: Norasmah (2002) 

Kumpulan sasaran bagi kajian ini adalah masyarakat Iban di Sebuyau Sarawak yang berjumlah 

seramai 5164 orang. Oleh itu seramai 369 orang telah dipilihsebagai sampel dimana jumlah 

saiz sampel ini ditentukan dengan berpandukan kepada Jadual Penentuan Kreijcie dan Morgan 

1970.  

Dapatan dan Perbincangan  

 

Apakah Tahappemilihan Kerjaya Keusahawanan Masyarakat Iban Di Sebuyau 

Sarawak? 

Jadual 2 tahap pemilihan kerjaya keusahawanan masyarakat Ibah adalahpada tahap sederhana 

tinggi iaitu min=3.69, s.p.= .67.  Ini bermakna bidang keusahawanan sudah mula diterima baik 

oleh masyarakat Iban. Peningkatan tahap pemilihan kerjaya keusahawanan masyarakat Iban 

berlaku susulan daripada penawaran program pendidikan dan latihan yang berbentuk 

pembudayaan keusahawanan. Ini jelas dengan laporan-laporan daripada kerajaan negeri 

Sarawak (Tateh 2014). Bagaimana peningkatan ini masih rendah iaitu sederhana tinggi kerana 

minat masyarakat Iban terhadap keusahawanan masih tidak dapat menandingi minat mereka 

terhadap kerjaya tradisional (pertanian dan nelayan). Seperti yang dinyatakan dalam kajian 

Mohd Nor Hakimin et al. (2014), walau pun terdapat pelbagai bantuan kerajaan namun proses 

untuk memohon adalah rumit. Akibatnya masyarakat yang disasarkan malas untuk membuat 

permohonan. Dapatan ini selaras dengan kajian Mapfaira & Setibi (2014) apabila mereka juga 

mengatakan masyarakat tertentu tidak memilih keusahawanan sebagai kerjaya kerana terpaksa 

berdepan dengan pelbagai masalah seperti masalah kewangan. 

 

Jadual 2: Tahap Tingkah Laku Pemilihan Kerjaya Keusahawanan Masyarakat Iban 

 

Konstruk  n  min  s.p.  Interpretasi Skor  

 

Tingkah Laku Pemilihan 

Kerjaya Keusahawanan  

369 3.69 .67 Sederhana Tinggi  

 

Kesimpulan 
Kajian ini merupakan satu analisis yang penting dalam mengenal pasti tingkah laku pemilihan 

kerjaya masyarakat Iban. Kajian diajalankan supaya pihak-pihak yang berkepentingan dapat 

melaksanakan pelbagai pendekatan yang sewajarnya dalam memupuk tingkah laku 

keusahawanan yang tinggi dalam kalangan masyarakat Iban. Kajian menunjukkan tahap 

tingkah laku pemilihan kerjaya masyarakat Iban masih lagi di tahap sederhana tinggi. Bidang 

keusahawanan merupakan fenomena baharu dalam era ekonomi moden. Pertambahan kadar 

penglibatan masyarakat Iban dalam bidang keusahawanan dapat membantu meningkatkan 

kadar pertumbuhan ekonomi negara serta menstabilkan aspek sosial negara. Oleh itu, usaha 

untuk meningkatkan masyarakat Iban ke arah bercorak pemikiran keusahawanan penting 

dalam membudayakan bidang keusahawanan dalam kalangan masyarakat. Peranan pihak 

kerajaan dan institusi pendidikan tinggi penting bagi mendedahkan masyarakat dengan aktiviti-

aktiviti keusahawanan. Dalam mencapai Negara maju, Malaysia perlu lebih proaktif dalam 

menggunakan sumber-sumber atau aset yang ada supaya dalam membantu meningkatkan kadar 

pertumbuhan ekonomi negara melalui kewujudan peluang-peluang pekerjaan yang baharu. 

Manakala, institusi pendidikan tinggi  dan pihak sekolah pula perlu fokus dalam menyediakan 

objektif kurikulum pendidikan yang dapat menerapkan pelajar dengan ciri-ciri keusahawanan 

seperti kemahiran, pengetahuan, tingkah laku, sikap keusahawanan bagi melahirkan 

masyarakat  yang terlbat dalam bidang keusahawanan. Antara bentuk sokongan yang boleh 

dipertimbangkan adalah melalui pendedahan aktiviti keusahawanan yang pelbagai, contohnya 

program latihan, seminar, kursus jangka masa pendek dan sebagainya. Oleh itu dengan 

pendekatan kurikulum, peranan dari semua pihak dapat meningkatkan tahap kecenderungan 

pemilihan kerjaya keusahawanan. 

